                                              ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ  ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
         Սիրիական հակամարտության հետևանքով Հայաստան տեղափոխված սիրիահայ երիտասարդության՝ հայաստանյան հասարակության լիարժեք ինտեգրելուն ուղղված ծրագրերն ու միջոցառումները, նրանց ուսման վարձի փոխհատուցման հարցերը կառավարության համար մշտապես դիտարկվել են որպես առաջնահերթություն:  Աշխատանքներ են տարվել համապատասխան գերատեսչությունների, համահայկական կառույցների, հիմնադրամների, ուսումնական հաստատությունների հետ վերջիններիս  կրթական խնդիրների օպերատիվ, արդյունավետ լուծման համար: Սակայն բարձրագույն ուսումնական և միջին մասնագիտական հաստատություններում սովորող սիրիահայ ուսանողների ուսման վարձերի հարցը շարունակում է մնալ որպես  ամենամյա լուծում պահանջող խնդիր, քանի դեռ չի ավարտվել ուսման ողջ շրջանը:
       2012 թվականից սկսած յուրաքանչյուր տարի սիրիահայ ուսանողների ուսման վարձի փոխհատուցման համար ֆինանսական միջոցների հիմնական ծավալը տրամադրվել է «Գալուստ Կիւլպէնկեան» հիմնարկության, Հայկական բարեգործական ընդհանուր միության և «Հայաստան» համահայկական հիմնադրամի կողմից: Ցուցաբերած նյութական աջակցությունը բավարար չլինելու պատճառով՝ նախորդ տարիների սիրիահայ ուսանողների ուսման ամբողջ վարձը փոխհատուցելու նպատակով ֆինանսական միջոցներ են տրամադրվել նաև պետական բյուջեից: 2014 թվականին պետական բյուջեից տրամադրվել է 26,160.0 հազ., 2015 թվականին՝ 24,656.0 հազ., 2016 և 2017 թվականներին՝ 20,000.0 հազ. դրամ, 2018 թվականին՝ 13,762.6 հազ.դրամ, 2019 թվականին՝ 7,462.7 հազ.դրամ :
        2020 թվականին ուսման վարձի փոխհատուցման կարիք ունեն 126 սիրիահայ ուսանող: Նրանցից 100 սիրիահայ ուսանողի ուսման վարձի վճարումները կատարվում են հետևյալ կերպ՝ ուսման վարձի 60%-ը վճարվում է ուսանողի կողմից, 40%-ը Հայկական բարեգործական ընդհանուր միության(ՀԲԸՄ), «Գալուստ Կիւլպէնկեան» հիմնարկության և Լոնդոնի Սուրբ Սարգիս բարեգործական հիմնադրամի միջոցների հաշվին, 26 սիրիահայ ուսանողի ուսման վարձի 60%-ը վճարվում է ուսանողի կողմից, իսկ 40%-ը առաջարկվում է վճարել պետական բյուջեի միջոցների հաշվին, որը կազմում է 4,993.0 հազ. դրամ:
     Ուսման վարձի լուծումը շարունակական բնույթ է կրում, քանի որ  նշված խնդիրը մնում է որպես սիրիահայ ընտանիքների, երիտասարդների սոցիալական, թերևս, ամենահրատապ և շարունակական լուծում պահանջող հիմնահարցերից մեկը:
      Առաջարկվող կարգավորման բնույթը
      Նախագծի ընդունումը նպատակ ունի կարգավորել սոցիալական անբարենպաստ իրավիճակներում հայտնված սիրիահայ ուսանողներին ուսման վարձերից ազատելու խնդիրը:
[bookmark: _GoBack]       Նախագծի ընդունումը լրացուցիչ ֆինանսական բեռ չի առաջացնի բյուջեի համար, քանի որ առաջարկվում է՝ ՀՀ 2020 թվականի պետական բյուջեով հաստատված՝ 1222 «ՀՀ զարգացման գործընթացում սփյուռքի ներուժի ներգրավում» ծրագրի 11003 «Համահայկական համաժողովների իրականացում» միջոցառմից կատարել 4993.0 հազ.դրամի չափով նվազեցում  և   ՀՀ կառավարության պահուստային ֆոնդի հաշվին ՀՀ վարչապետի աշխատակազմին 2020 թվականին հատկացնել 4993.0 հազ.դրամ (բյուջետային ծախսերի տնտեսագիտական դասակարգման «Նվիրատվություններ այլ շահույթ չհետապնդող կազմակերպություններին» հոդվածով, 26 ուսանողի համար):

Ակնկալվող արդյունքը
        Նախագծի ընդունման արդյունքում կփոխհատուցվի սիրիահայ ուսանողների ուսման վարձերը:
 

